
जिसका उत्‍तर 19 मार्च, 2018 को दिया जाना है ।
.....
यमुना नदी के जल में अमोनिया का उच्च स्तर
2698. श्री आनन्द शर्मा: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या सरकार को इस बात की जानकारी है कि यमुना से अशोधित जल आपूर्ति में अमोनिया के स्तरों में खतरनाक बढ़ोत्‍तरी के परिणामस्वरूप राष्ट्रीय राजधानी में पेयजल उत्पादन में कमी आई है; 
(ख) 
यदि हां, तो अमोनिया के ऊंचे स्तर का सुरक्षित पेयजल की आपूर्ति पर क्या प्रभाव पड़ा है; 
(ग) 
शोधक पदार्थ क्लोरीन के साथ-साथ पेयजल में अमोनिया के खतरनाक स्तर के कारण स्वास्थ्य पर क्या प्रभाव पड़ा है; और 
(घ) 
क्या सरकार ने अमोनिया के उच्च स्तर की चुनौती का समाधान तथा शहर को सुरक्षित पेयजल की आपूर्ति सुनिश्चित करने के लिए कार्य-योजना तैयार की है?

उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्‍य मंत्री (डॉ. सत्य पाल सिंह)
(क) और (ख) दिल्ली जल बोर्ड (डीजेबी) दिल्ली में उपभोक्ताओं को प्रतिदिन लगभग 900 मिलियन गैलन (एमजीडी) की आपूर्ति करता है। दिल्ली के लिए कच्चे पानी का स्रोत यमुना और गंगा नदियां हैं। गंगा और यमुना का कच्चा पानी क्रमशः लाईन्ड चैनलों तथा दिल्ली उपशाखा और कंड्यूट्स के माध्यम से ऊपरी गंगा नहर से लाया जाता है। लगभग 65 एमजीडी पानी वजीराबाद के प्रतिप्रवाह में यमुना नदी (वजीराबाद ताल) से सीधे लिफ्ट किया जाता है। 31.12.2017 से वजीराबाद ताल से सीधे लिफ्ट किए गए पानी में अमोनिया की मात्रा 1.5 से 2.6 पार्ट्स प्रति मिलियन (पीपीएम) पाई गई थी, जो डीजेबी के संबंधित जल परिशोधन संयंत्रों की परिशोधन सीमा से अधिक है। यमुना नदी (वजीराबाद ताल) से सीधे लिफ्ट किए गए पानी में अमोनिया की मात्रा परिशोधन की मात्रा से अधिक होने के कारण दिल्ली के कुछ हिस्सों में पेयजल आपूर्ति कुछ सीमा तक प्रभावित हुई है।  
(ग) और (घ) स्वच्छ पेयजल में अमोनिया की मात्रा अधिक होने से क्लोरीन की मांग बढ़ती है। आमतौर पर अमोनिया की अधिक मात्रा जैव रसाय़न ऑक्सीजन मांग (जैव डिग्रेडेवल जैविक पदार्थ) के कारण होती है। जैविक पदार्थ की उपस्थिति से क्लोरीन ट्राई-हालो मिथेन (टीएचएम) बना सकती है जिसका हानिकारण असर हो सकता है। 
नदियों की सफाई एक निरंतर प्रक्रिया है और यह मंत्रालय गंगा नदी की सहायक नदी यमुना में बढ़ते प्रदूषण को रोकने के लिए 1993 से यमुना कार्य योजना (वाईएपी) के अंतर्गत चरणवद्ध ढंग से हरियाणा, दिल्ली और उत्‍तर प्रदेश को वित्तीय सहायता देकर राज्यों के प्रयासों में सहयोग दे रहा है। वाईएपी चरण-I और चरण- II के अंतर्गत यमुना नदी के संरक्षण पर किया गया कुल खर्च 1514.70 करोड़ रु.है। 
वर्तमान में दिल्‍ली में मौजूदा सीवेज शोधन संयंत्रों (950 मिलियन लीटर प्रतिदिन) तथा ट्रंक सीवरों (43 कि.मी.) के पुनरुद्धार और अपग्रेडेशन के लिए दिल्‍ली में जापान अंतर्राष्‍ट्रीय सहयोग अभिकरण (जेआईसीए) की सहायता से 1656 करोड़ रूपए की अनुमानित लागत पर वाईएपी चरण-।।। परियोजना का कार्यान्‍वयन किया जा रहा है। दिल्ली जल बोर्ड क्रियान्वयन एजेंसी है। वाईएपी-।।। की परियोजना अवधि 7 वर्ष है। माननीय राष्ट्रीय हरित अधिकरण (एनजीटी) की मैली से निर्मल यमुना पुनरूज्‍जीवन योजना 2017, चरण-I के अंतर्गत यमुना नदी की सफाई के विभिन्न उपायों के हिस्से के रूप में मंत्रालय ने 344.81 करोड़ रूपए की अनुमानित राशि से दिल्‍ली में नजफगढ़ नाला (धनशा से केशोपुर) के कमान क्षेत्र में एसटीपी कार्य हेतु स्‍वीकृति दी है। 
इसके अतिरिक्त, दिल्ली सरकार ने यमुना नदी में प्रदूषण की समस्या के समाधान के लिए निम्नलिखित परियोजनाएं शुरू की हैः-
· कोरोनेशन पिलर पर दस वर्ष की प्रचालन और रख-रखाव अवधि सहित 318 एमएलडी (प्रतिदिन 70 मिलियन गैलन) एसटीपी का निर्माण। 
· दिल्ली गेट नाले पर 15 एमजीडी (68.1 एमएलडी) अपशिष्ट जल परिशोधन संयंत्र का निर्माण। 
· नजफगढ़ क्षेत्र में 7 विकेंद्रीकृत अपशिष्ट जल परिशोधन संयंत्र का निर्माण। 
· अनधिकृत कालोनियों में सीवर लाईन बिछाना। 
· आस-पास की 3 सीवर लाइनों का पुनरुद्धार। 
इसके अलावा, यमुना नदी के प्रदूषण उपशमन के लिए 217.87 करोड़ रूपए की कुल लागत से सोनीपत एवं पानीपत शहरों में “एसटीपी एवं सीवरेज कार्य” नामक दो परियोजनाएं स्वीकृत की गई हैं। परियोजना के मुख्य घटकों में 70 एमएलडी क्षमता के नए एसटीपी का निर्माण तथा 75 एमएलडी क्षमता के मौजूदा एसटीपी की पुनर्बहाली शामिल है। यह कार्य जन-स्वास्थ्य अभियांत्रिकी विभाग (पीएचईडी), हरियाणा द्वारा किया जा रहा है।
उत्तर प्रदेश में, यमुना नदी के प्रदूषण उपशमन के लिए 33.81 करोड़ रूपए की कुल लागत से वृंदावन (मथुरा) उत्तर प्रदेश में “सीवरेज अवसंरचना की पुनर्बहाली तथा एसटीपी का संवर्धन/उन्नयन” तथा पीपीपी मॉडल आधारित हाइब्रिड एन्यूटी के तहत 204.97 करोड़ रु. की लागत से “मथुरा सीवरेज स्कीम की पुनर्बहाली/पुनरुद्धार” नामक दो परियोजनाएं मंजूर की गई हैं। ये कार्य बोली चरण में हैं।
